
TATHMINI YA ELIMU YA SHULE YA JUNIOR KENYA
702/1: KISWAHILI LUGHA
Karatasi ya 1
JULAI-AGOSTI  2025
Muda: Saa 1 dakika 40
MAAGIZO KWA WATAHINIWA
1. Umepewa kijitabu hiki na karatasi ya majibu. Kijitabu hiki kina maswali 50.                -KISWAHILI-

2. Jibu maswali yote kwenye karatasi ya majibu uliyopewa kujibia maswali na wala sio katika kijitabu hiki.
JINSI YA KUTUMIA KARATASI YA MAJIBU
3. Tumia penseli ya kawaida, aina ya HB.
4. Hakikisha kuwa karatasi ya majibu uliyopewa ina:
· NAMBARI YAKO YA MTIHANI
· JINA LAKO
· JINA LA SHULE YAKO
· JINA LA SOMO
5. Iweke safi karatasi yako ya majibu na usiikunje.
6. Kwa kila swali, 1 – 50 umepewa majibu manne, A, B, C, D. Chagua jibu sahihi.
7. Kwenye karatasi ya majibu, onyesha jibu sahihi kwa kuchora kistari katika kisanduku chenye herufi uliyochagua kuwa jibu sahihi.
Mfano: Katika kijitabu cha maswali:
25. Orodha ifuatayo ni ya majina ya vitu vinavyopatikana katika mazingira yako. Ni jibu lipi lenye vitu vinavyotajwa na nomino za ngeli ya I-ZI? A. kucha, sahani B. kuta, ngoma C. nyuta, kamba D. pamba, taa
Jibu sahihi ni ‘D’.
Katika karatasi ya majibu, palipo na visanduku vinavyoonyesha majibu ya swali namba 25, chora kistari ndani ya kisanduku chenye herufi D.
3. [A] [B] [C] [D]
1. Chora kistari chako vizuri. Kistari chako kiwe cheusi na kisijitokeze nje ya kisanduku.
1. Kwa kila swali, chora kistari katika kisanduku kimoja tu, kati ya visanduku vinne ulivyopewa.
Kijitabu hiki cha maswali kina kurasa 13 zilizopigwa chapa. Hakikisha kuwa kurasa zote zipo na maswali yapo ipasavyo.
© 2025 – Mfululizo wa Mitihani na Tathmini ya Shule za Junia za Kenya                 Geuza ukurasa
Soma kifungu kifuatacho kisha ujibu swali la 1 hadi la 6.
Mabadiliko ni sehemu ya maisha. Kila kukicha, ulimwengu unashuhudia mabadiliko makubwa katika nyanja mbalimbali. Teknolojia imebadilisha jinsi tunavyoishi, mawasiliano, na hata kufanya biashara. Hata hivyo, mabadiliko haya, ingawa yana manufaa mengi, yameleta changamoto kadhaa ambazo jamii inapaswa kukabiliana nazo.
Katika elimu, mabadiliko yamekuwa makubwa. Zamani, mwalimu alikuwa chanzo kikuu cha maarifa na vitabu vilikuwa rasilimali muhimu zaidi. Lakini sasa, intaneti imefungua milango ya maarifa mapya. Wanafunzi wanaweza kupata habari kwa urahisi, na kujifunza kumegeuka kuwa mchakato shirikishi zaidi. Hata hivyo, matumizi mabaya ya intaneti yameibua suala la unyanyasaji wa kimtandao na upotoshaji wa taarifa, jambo linalohitaji uangalifu wa jamii.
Mabadiliko katika mitindo ya maisha pia yameonekana. Watu wengi wameanza kupuuza mila na desturi zao kwa kufuata mitindo ya kigeni. Mavazi, muziki, na hata lugha zimeathirika. Vijana wanapenda kuiga tamaduni za nchi za Magharibi, wakisahau utajiri wa tamaduni zao wenyewe. Hali hii inatishia kusambaratisha utambulisho wetu wa kijamii na kitamaduni.
Aidha, maendeleo ya kiuchumi yamechangia pakubwa mabadiliko ya jamii. Watu wengi wamehama kutoka vijijini kwenda mijini kutafuta fursa za ajira. Hii imesababisha miji kuwa na msongamano wa watu na kuibuka kwa changamoto kama vile uhaba wa makazi na ongezeko la uhalifu. Ingawa miji inatoa fursa nyingi, ni muhimu kuhakikisha kuwa ukuaji huu unajumuisha kila mtu na unadumisha amani.
Kwa kumalizia, mabadiliko ni jambo lisiloepukika. Ni muhimu kwa jamii kukumbatia mabadiliko chanya na kujitayarisha kukabiliana na changamoto zinazotokana na mabadiliko. Kuelimisha jamii kuhusu matumizi salama ya teknolojia, kudumisha mila na desturi, na kupanga ukuaji wa miji ni baadhi ya mikakati muhimu ya kuhakikisha mabadiliko yanakuza jamii badala ya kuididimiza.
1. 
2. Kulingana na kifungu, ni kweli kuwa:                                                                                                                                 A. Mabadiliko yote ulimwenguni ni mazuri.                                                                                                                    B. Teknolojia ndiyo chanzo kikuu cha matatizo ya jamii.                                                                                                  C. Mabadiliko huleta manufaa na changamoto.                                                                                                                        D. Maisha ya zamani yalikuwa bora zaidi.
3. Kwa mujibu wa kifungu, jukumu la mwalimu katika elimu limebadilika kwa sababu:                                                       A. Vitabu vimepoteza umuhimu wao kabisa.                                                                                                                             B. Wanafunzi sasa hawahitaji waalimu.                                                                                                                                  C. Intaneti imetoa njia nyingine ya kupata maarifa.                                                                                                                  D. Unyanyasaji wa kimtandao umeongezeka.
4. 
5. Chagua jibu linaloonyesha athari ya matumizi mabaya ya intaneti kulingana na aya ya pili.                      A. Wanafunzi wameacha kusoma vitabu.                          B. Maarifa yamekuwa rahisi kupatikana.                             C. Kumetokea unyanyasaji wa kimtandao.                              D. Walimu wamepoteza mamlaka yao.
6. Bainisha jinsi mabadiliko ya mitindo ya maisha yanavyoathiri utamaduni kulingana na aya ya tatu.                                                                                     A. Vijana wameacha kusikiliza muziki wa kigeni. B. Tamaduni za kigeni zinaiga tamaduni zetu.                             C. Watu wameacha kuvaa mavazi ya asili.                               D. Utambulisho wetu wa kijamii unatiwa mashaka.
7. Mambo yafuatayo yamechangia ongezeko la watu mijini isipokuwa:                                                                     A. Kutafuta fursa za ajira.                                                             B. Kuwa na msongamano wa watu.                                          C. Kuhama kutoka vijijini.                                              D. Maendeleo ya kiuchumi.
8. Neno utambulisho limetumika katika kifungu. Chagua kisawe cha neno hilo.                                                               A. tabia                                                                           B. upekee                                                                                 C. mwonekano                                                                                    D. msimamo

Soma kifungu kifuatacho kisha ujibu swali la 7 hadi la 12.
Mbuni na Kima walikuwa marafiki wa dhati, wakiishi karibu na mto mkubwa. Mbuni alijivunia kasi yake ya kukimbia, huku Kima akijivunia werevu wake. Licha ya tofauti zao, walishirikiana sana, wakisaidiana katika shughuli za kila siku kama vile kutafuta chakula na kujenga makazi.
Siku moja, ukame mkali ulipiga eneo lao. Vyakula vilianza kupungua, na maji yalikuwa adimu. Mbuni, kwa kasi yake, aliweza kusafiri mbali kutafuta chakula, lakini Kima, kwa werevu wake, aligundua mbinu za kuhifadhi maji na chakula kidogo walichokuwa nacho. Walijitahidi kudumisha urafiki wao licha ya hali ngumu.
Kadiri ukame ulivyozidi, njaa na kiu vilianza kuwaandama. Mbuni, akiwa amechoka kutokana na safari ndefu za kutafuta chakula, alianza kumlalamikia Kima, akimwambia kwamba werevu wake haukuwasaidia. Kima alikasirika, akihisi kutothaminiwa. Akamjibu Mbuni kwa ukali, akimwambia kuwa kasi yake pia haikuwa na maana kama hawangeweza kupata maji.
Mzozo wao ulizidi, na hatimaye waliamua kutengana. Mbuni alielekea upande mmoja, akitumia kasi yake, na Kima akaelekea upande mwingine, akitumia werevu wake. Baada ya siku kadhaa, wote wawili walijikuta wamechoka na kukata tamaa. Mbuni aligundua kuwa kasi pekee haikutosha bila uwezo wa kupanga na kuhifadhi. Kima naye alitambua kuwa werevu bila uwezo wa kusafiri na kufikia rasilimali haukuwa na maana.
Hatimaye, walikutana tena, wakiwa wamenyong'onyea. Walitambua kosa lao la kutothamini uwezo wa mwenzake. Walikumbatia, wakiomba msamaha, na kuahidi kutothamini tena tofauti zao. Tangu siku hiyo, walishirikiana zaidi, wakitumia kasi ya Mbuni na werevu wa Kima. Hawakuwahi kutengana tena, wakikumbuka kwamba umoja ni nguvu, utengano ni udhaifu.
7. 
8. Chagua jibu linaloonyesha tofauti kuu kati ya Mbuni na Kima mwanzoni mwa hadithi.                                                    A. Mmoja alikuwa na kasi, mwingine alikuwa mwerevu.                                                                                                B. Mmoja alikuwa na nguvu, mwingine alikuwa dhaifu.                                                                                                               C. Mmoja alikuwa na njaa, mwingine alikuwa na kiu.                                                                                                          D. Mmoja alikuwa na makazi, mwingine hakuwa nayo.
9. Kwa mujibu wa kifungu, ukame uliathiri vipi urafiki wa Mbuni na Kima?                                                                      A. Uliwafanya wawe marafiki wakubwa zaidi.                                                                                                              B. Uliwasababishia kutofautiana na kutengana.                                                                                                               C. Uliwafanya waachane na kutafuta marafiki wapya.                                                                                                     D. Uliwafanya waishi pamoja bila mizozo.
10. 
11. Kifungu kimebainisha kuwa Kima alikasirika kwa sababu:                                                                                 A. Mbuni alimlaumu bila sababu.                                               B. Alihisi kutothaminiwa kwa werevu wake.                                    C. Hakupata chakula cha kutosha.                                        D. Ukame uliendelea kuwapiga.
12. Unafikiri nini kilijiri baada ya Mbuni na Kima kukutana tena wakiwa wamechoka?                                     A. Waliendelea kutofautiana.                                              B. Waliamua kuendelea na maisha yao tofauti.                        C. Walijifunza umuhimu wa ushirikiano.                               D. Walitafuta marafiki wengine.
13. Matukio yafuatayo yalitokea katika kifungu.                         (i) kutengana                                                                         (ii) ukame kutokea                                                               (iii) kutambua makosa yao                                                            (iv) urafiki wa dhati
Chagua mfuatano sahihi wa matukio hayo.
A. (iv) (ii) (i) (iii)                                                                      B. (ii) (iv) (i) (iii)                                                                     C. (iv) (i) (ii) (iii)                                                                                      D. (ii) (iii) (iv) (i)
14. Nahau, umoja ni nguvu, utengano ni udhaifu imetumika katika kifungu. Maana yake ni:                              A. Kuwa peke yako ni bora kuliko kuwa na wengi. B. Ushirikiano huleta mafanikio, kutengana huleta udhaifu.                                                                                     C. Wanyama hutumia nguvu zao wanapokuwa pamoja.                                                                                     D. Ni ngumu kufanya kazi ukiwa peke yako










Soma kifungu kifuatacho kisha ujibu swali la 13 hadi la 17.
Mlima Kenya, au Kirinyaga, ni mlima wa pili kwa urefu barani Afrika. Kwa karne nyingi, umekuwa na umuhimu mkubwa kwa jamii mbalimbali nchini Kenya, hasa jamii za Agikuyu, Aembu, na Ameru. Mlima huu haujawa tu chanzo cha maji na rasilimali nyingine, bali pia umetumika kama kituo muhimu cha kitamaduni na kiroho.
Kwa jamii ya Agikuyu, Mlima Kenya ni makao ya Mwenyezi Mungu, Ngai. Wao huamini kuwa Ngai huishi kileleni mwa mlima huo, na hivyo hutekeleza mila na tambiko zao wakielekea mlima. Wao huutoa mlima heshima kubwa, wakiepuka kuonyesha dharau kwa namna yoyote. Desturi hii ya kuelekea mlima wakati wa maombi na tambiko imeendelea hadi leo, ikisisitiza umuhimu wa mlima huu katika maisha yao ya kiroho.
Mlima Kenya pia ni chanzo muhimu cha uchumi. Mvua inayopata mlima huu huchangia mito mingi inayotiririka kuelekea mashamba ya kahawa, chai, na mazao mengine ya kilimo. Utalii pia umekuwa chanzo kikuu cha mapato, kwani wapanda mlima na watalii kutoka kote ulimwenguni huja kushuhudia urembo na utukufu wake. Hali hii inachangia pakubwa katika maendeleo ya kiuchumi ya maeneo yanayozunguka mlima.
Hata hivyo, mlima huu unakabiliwa na changamoto kadhaa. Ukataji miti haramu na ongezeko la idadi ya watu karibu na mlima vimetishia mfumo wake wa ikolojia. Ujangili pia umekuwa tishio kwa wanyamapori wanaoishi huko. Ni muhimu kwa serikali na jamii kushirikiana katika juhudi za kuhifadhi Mlima Kenya kwa vizazi vijavyo.
Kwa kumalizia, Mlima Kenya ni zaidi ya mlima; ni ishara ya utamaduni, kiroho, na uchumi. Ni jukumu letu sote kuhakikisha kuwa tunautunza na kuulinda kwa ajili ya manufaa yetu na vizazi vijavyo.
13. 
14. Kulingana na aya ya kwanza, ni kweli kuwa Mlima Kenya:                                                                                     A. Ni mlima mrefu zaidi duniani.                                         B. Ni muhimu kwa jamii za Kiafrika tu.                                C. Umekuwa na umuhimu mbalimbali kwa jamii. D. Unatumika kama chanzo cha maji pekee.
15. Kwa mujibu wa kifungu, ni jibu lipi linaonyesha imani ya Agikuyu kuhusu Mlima Kenya?                               A. Ni makazi ya mizimu ya mababu.                                    B. Ni chanzo cha utajiri wa mali asili.                                   C. Ni mahali Ngai huishi.                                                           D. Hutumia mlima kwa shughuli za kilimo pekee.

16. Chagua jibu linaloonyesha jinsi Mlima Kenya unavyochangia uchumi wa nchi.                                             A. Unasaidia wakulima kulima mazao ya kigeni. B. Unavuta watalii wengi kutoka nje ya nchi.                      C. Unahimiza ukataji miti haramu.                                          D. Unasababisha ongezeko la idadi ya watu.
17. Je, unafikiri ni nini kifanyike ili kulinda Mlima Kenya kutokana na changamoto zake?                                        A. Serikali inapaswa kupiga marufuku utalii.                       B. Jamii inapaswa kuhamishwa kutoka maeneo ya mlima.                                                                                   C. Juhudi za uhifadhi zinahitaji ushirikiano wa serikali na jamii.                                                                               D. Wakulima wanapaswa kuacha kulima mazao yao.
18. Maana ya neno kituo kulingana na kifungu ni:                 A. mahali pa kupumzika.                                                       B. chanzo muhimu.                                                            C. sehemu ya kiutamaduni.                                                        D. kitongoji kikubwa




Soma kifungu kifuatacho kisha ujibu swali la 18 hadi la 20.
Bi. Zawadi anaendesha duka dogo la rejareja katika kijiji cha Imani. Yeye huuza bidhaa mbalimbali muhimu kwa wakazi wa kijiji hicho. Wateja wake wakuu ni Bw. Juma, Bi. Neema, na Kijana Ali. Kila mmoja wao hununua bidhaa tofauti kulingana na mahitaji yao. Jedwali lifuatalo linaonyesha orodha ya bidhaa anazouza na wateja wake:
	Bidhaa
	Bw. Juma
	Bi. Neema
	Kijana Ali

	Sukari
	Hanunui
	Hununua
	Hununua

	Mafuta ya kupikia
	Hununua
	Hanunui
	Hununua

	Unga
	Hununua
	Hununua
	Hanunui

	Chumvi
	Hanunui
	Hununua
	Hununua

	Sabuni
	Hununua
	Hanunui
	Hununua



18. 
19. Chagua jina la mteja ambaye hununua bidhaa tatu kati ya zote zinazouzwa.                                                       A. Bw. Juma                                                                        B. Bi. Neema                                                                      C. Kijana Ali                                                                          D. Hakuna jibu sahihi
20. Kijiji cha Imani kinapenda bidhaa gani zaidi kulingana na jedwali?                                                       A. Unga                                                                                  B. Sukari                                                                            C. Mafuta ya kupikia                                                                 D. Chumvi
21. Chagua jibu lenye bidhaa ambayo kila mteja wa Bi. Zawadi huinunua isipokuwa mmoja.                                       A. Sabuni                                                                              B. Sukari                                                                                 C. Unga                                                                                       D. Chumvi





Soma kifungu kifuatacho kisha ujibu swali la 21 hadi la 25.
(Ni alasiri. Jua linakaribia kuzama. Bi. Amina ameketi kwenye kiti nje ya nyumba yake, akifua nguo. Jirani yake, Bi. Nuru, anapita akielekea shambani kwake. Anamwona Bi. Amina.)
Bi. Nuru: Jirani, habari za alasiri? Nakuona bado unaendelea na shughuli zako.
Bi. Amina: (Akiinua kichwa na kutabasamu) 21______________ jirani. Kazi haziishi. Leo nimeamua kufua nguo zote kabla ya mvua kunyesha.
Bi. Nuru: Ndio maana nimekuona hapa kwa muda. (Kwa huruma) Ni kweli, hali ya hewa inabadilika. Mvua ikinyesha ghafla, itakuharibia kazi.
Bi. Amina: Kweli kabisa. Ninahitaji kumaliza haraka.
Bi. Nuru: Juzi nimekuona ukiuguza mtoto. Amepona?
Bi. Amina: Ah, mtoto amepona sasa. Ni homa tu ilikuwa ikimsumbua. Nashukuru Mungu.
Bi. Nuru: Nashukuru kusikia hivyo. Afya njema ni muhimu.
Bi. Amina: Kweli kabisa. Sasa wewe unaelekea wapi, jirani?
Bi. Nuru: Ninaelekea shambani kwangu. Ninahitaji kukagua mazao yangu. Hali ya hewa imekuwa ikitishia, hivyo nina wasiwasi na mimea yangu.
Bi. Amina: Nakuelewa. Mungu akubariki katika kazi zako.
Bi. Nuru: Asante, jirani. Nakutakia jioni njema. (Anamwaga) 25____________________.
(Bi. Nuru anaendelea na safari yake huku Bi. Amina akiendelea kufua nguo.)

21. 
22. Chagua jibu sahihi kukamilisha nafasi ya 21 iliyoachwa kwenye kifungu.                                                  A. Salama                                                                                  B. Nzuri                                                                                 C. Njema                                                                                D. Sijambo
23. Ili mazungumzo yafanikiwe, wazungumzaji wanapaswa kubadilishana mawazo. Chagua jibu linaloonyesha kuwa Bi. Amina na Bi. Nuru walishiriki mawazo yao.                                                         A. Walisalimiana kwa heshima.                                        B. Walizungumza kuhusu shughuli zao za kila siku.                                                                                  C. Walikubaliana juu ya hali ya hewa.                                  D. Walitakiana jioni njema.
24. Vipengele vifuatavyo vya Kusikiliza na Kuzungumza vimebainika katika mazungumzo haya isipokuwa:                                                                 A. Kutumia lugha ya adabu.                                                 B. Kujibu maswali kwa ukamilifu.                                      C. Kukatiza mzungumzaji mwingine.                                    D. Kubadilishana zamu za kuzungumza.
25. Bi. Amina alimsimulia Bi. Nuru kuhusu homa ya mtoto wake. Unadhani Bi. Nuru angetumia neno gani kuonyesha hisia zake za faraja?                                       A. Ajabu! B. Pole! C. Hongera! D. Lo!
26. Chagua nahau inayofaa kujaza nafasi ya 25 katika kifungu.                                                                                     A. Safiri salama.              B. Pata fursa.                               C. Endelea vyema.           D. Fanya bidii.


Kifungu kifuatacho kina nafasi 26 hadi 35. Umepewa majibu manne hapo. Chagua jibu lifaalo zaidi kujaza nafasi.
Mazingira yetu ni muhimu sana. 26 __________tunaishi katika mazingira safi na yenye afya, basi tutakuwa na afya njema. Ni muhimu sana 27__________ kudumisha usafi wa mazingira yetu 28__________ nyumbani na shuleni. Je, 29______________ tunapaswa kufanya nini ili tuyahifadhi mazingira yetu? Inatubidi 30_________ taka vizuri. Kwa njia hii, tutazuia magonjwa kama vile kipindupindu. Jambo lingine ni kupanda miti mingi. Tukipanda miti, tutapata hewa safi na kuzuia mmomonyoko wa udongo. 31______ tufanye usafi wa mara kwa mara katika vitongoji vyetu. Ni 32__________ kushiriki katika kampeni za usafi 33_________. 34_______ tunapaswa kushirikiana kudumisha usafi kwani 35____________.
26. A. Lau 		B. Ikiwa 			C. Ilhali 			D. Pengine
27. A. kujihakikishia 	B. kunihakikishia 		C. kukuhakikishia 		D. kumhakikishia
28. A. tumekuwa 		B. tungekuwa 			C. tunapokuwa 		D. tulipokuwa
29. A. , 			B. / 				C. : 				D. !
30. A. tuepushe 		B. tuepukie 			C. tuepukiwe 			D. tuepuke
31. A. tukipiga hema 	B. tukifanya usafi 		C. tukipiga soga 		D. tukipiga mbizi
32. A. wema 		B. mwema 			C. njema 			D. vyema
33. A. zinazofaa 		B. wanazofaa 			C. inayofaa 			D. yanayofaa
34. A. Sote 		B. Vyote 			C. Nyote 			D. Yote
35. A. baada ya dhiki faraja. 											                    B. mkono mmoja haulei mwana.                                                                                                                                            C. mtaka cha mvunguni sharti ainame.                                                                                                                                         D. uhai ni afya.
Kutoka swali la 36 hadi la 50 chagua jibu sahihi.
36. 
37. Neno, amani katika sentensi:                                                  Amani imetawala nchini                                                         
Ni nomino dhahania.
 Chagua jibu linaloonyesha aina za nomino zilizopigiwa mstari katika sentensi ifuatayo:
Mkutano wa walimu ulifanyika Jumapili.
A. pekee, wingi                                                                     B. kawaida, pekee                                                             C. wingi, makundi                                                                           D. makundi, kawaida
38. Ni sentensi gani iliyo katika hali ya kutegemezi? A. Akina mama wanapika chakula kitamu.                               B. Ningalijua, ningalifika mapema.                                  C. Wanafunzi watafanya mtihani kesho.                         D. Mwalimu alifundisha kwa bidii.
39. Neno alikuwa katika sentensi: Ali alikuwa akicheza kandanda, ni kitenzi kishirikishi. Chagua sentensi nyingine yenye kitenzi kishirikishi.                        A. Mwalimu atakuwa amefika shuleni.                              B. Baba amekuwa akiendesha biashara.                              C. Watoto walikuwa wamesinzia.                                         D. Yeye ni daktari hodari.
40. Nomino, kijiko iko katika ngeli ya KI-VI. Nomino, ukuta iko katika ngeli gani?                               A. U-YA      B. U-I         C. I-ZI        D. I-I
41. Chagua neno sahihi kujaza nafasi katika jedwali lifuatalo. Fuata mfano.
	nene
	nyembamba

	tajiri
	___________


A. maskini    B. fukara    C. dhaifu     D. duni
42. Ukanusho wa sentensi, Amepanda mlima mrefu, ni: A. Hatapanda mlima mrefu.                                          B. Hakupanda mlima mrefu.                                                   C. Haja panda mlima mrefu.                                                  D. Hange panda mlima mrefu.
43. Chagua jibu lenye kiambishi kinachofaa kujaza nafasi katika sentensi ifuatayo.                                            Meza ___ imevunjika.                                                                             A. wa                                                                                          B. ya                                                                                    C. la                                                                                                D. za
44. Chagua usemi halisi wa:
Mama alimwambia Halima kwamba angekuja kumtembelea kesho.
A. “Nitakuja kukutembelea kesho,” mama alimwambia Halima.                                                               B. “Atakuja kukutembelea kesho,” mama alimwambia Halima.                                                          C. “Nitakuja kumtembelea kesho,” mama alimwambia Halima.                                                                D. “Atakuja kumtembelea kesho,” mama alimwambia Halima.
45. Mwenzako amekuomba umwonyeshe sentensi yenye kivumishi cha sifa. Utachagua sentensi ipi? A. Gari hili ni kubwa sana.                                                   B. Watoto wanne wamekuja.                                            C. Mtu yule ndiye mwizi.                                                     D. Vitabu hivi vimeibiwa.
46. Chagua jibu lenye sentensi iliyoakifishwa ipasavyo.                                                                          A. Lo, umefika mapema.                                                        B. Lo? Umefika mapema.                                                      C. Lo! Umefika mapema.                                                     D. Lo: Umefika mapema.
47. Sentensi, Juma alicheza gitaa_, inamaanisha Juma alitumia gitaa kucheza. Chagua jibu lenye maana nyingine ya sentensi hiyo.                                                    A. Juma alicheza kwa kutumia gitaa.                                    B. Juma alicheza na gitaa.                                                      C. Juma alicheza akiwa na gitaa.                                               D. Juma alicheza karibu na gitaa.

48. Sentensi zifuatazo zimetumia mbinu mbalimbali za lugha. Chagua sentensi ambayo imetumia tashibiha.                                                                              A. Yeye ni simba vitani.                                                          B. Analia kama mtoto mchanga.                                                   C. Jua lilicheka kwa furaha.                                                       D. Moyo wake ulifunga safari.
49. Chagua jibu lenye maana ya maneno yafuatayo: jali, dhiki.                                                                         A. thamani, shida                                                       B. kupenda, matatizo                                                            C. kutunza, mateso                                                                         D. kuheshimu, msiba
50. Ni sentensi ipi iliyo katika hali ya ukubwa?                         A. Mkono ule ulikuwa mkubwa.                                                 B. Jumba hilo lilikuwa kubwa.                                                C. Mti uliokuwa mrefu ulianguka.                                           D. Chungu kile kilikuwa cheusi.
51. Mwenzako anapenda kujisifu sana. Chagua methali utakayotumia kumwonya.                                                    A. Akili ni mali.                                                                   B. Maji yakimwagika hayazoleki.                                         C. Kila ndege huruka kwa bawa lake.                                      D. Dua la kuku halimpati mwewe.

